ՏԵՂԵԿԱՆՔ
<Գործող  քաղաքաշինական  նորմատիվատեխնիկական փաստաթղթերի համակարգի եվրոպական նորմերին համապատասխանեցման առաջնահերթ միջացառումների  ծրագիրը հաստատելու մասին>  Հայաստանի Հանրապետության կառավարության որոշման նախագծի վերաբերյալ
	Հ/Հ
	Առարկության, առաջարկության հեղինակը, 

Գրության ստացման 

ամսաթիվը, 

գրության համարը 
	Առարկության

Առաջարկության
բովանդակությունը
	Եզրակացություն
	Կատարված

փոփոխությունները

	
	2
	3
	
	4

	1
	ՀՀ տարածքային կառավարման նախարարություն

(N01/16/5210-10    2010-09-02)
	Առարկություններ և առաջարկություններ չկան:
	
	-

	2
	ՀՀ բնապահպանության նախարարություն

(N 1/01.2/11155-10    2010-09-02)
	Առարկություններ և առաջարկություններ չկան:
	
	-

	3
	ՀՀ Էկոնոմիկայի նախարարություն

(N 01/16.21/4248-10     2010-09-10)          
	1.
Նախագծի հավելվածում նախատեսված չեն եվրոկոդերի կիրառումն ապահովող կոնկրետ միջոցառումներ (ուսուցում, փորձի փոխանակում և այլն) և շահագրգիռ կողմերի մասնակցությունն այդ միջոցառումներին: 

2.
Նախագծի հավելվածում նախատեսված չեն եվրոպական ստանդարտների մշակման կոնկրետ պատասխանատու կատարողները: Միջազգային գործելակերպին համապատասխան անհրաժեշտ է քաղաքաշինության բնագավառում ստեղծել տեխնիկական հանձնաժողովներ և նախագծում նախատեսել ազգային ստանդարտների մշակումը տեխնիկական հանձնաժողովների միջոցով, որը կապահովի տվյալ ստանդարտի արդյունավետ կիրառումը Հայաստանի Հանրապետության տարածքում:
3.
Նախագծի անվանման և Նախագծի հավելվածի ամբողջ տեքստում ՙնորմատիվատեխնիկական փաստաթղթեր՚ բառերն անհրաժեշտ է փոխարինել ՙնորմատիվ փաստաթղթեր՚ բառերով, քանի որ ԻՍՕ/ԻԷԿ 2 ձեռնարկում և ՀՍՏ 1.1 ազգային ստանդարտում սահմանված է ՙնորմատիվ փաստաթղթեր՚ տերմինը: 

Միաժամանակ ավելացնեմ, որ Հայաստանի Հանրապետությունում ստանդարտացման բնագավառում պետական կառավարումն իրականացնում է ստանդարտացման ազգային մարմինը` Հայաստանի Հանրապետության էկոնոմիկայի նախարությունը, որը և ՙՍտանդարտացման մասին՚  Հայաստանի Հանրապետության օրենքի 15-րդ հոդվածի դրույթներին համաձայն համապատասխան շահագրգիռ մարմինների առաջարկությունների հիման վրա նախապատրաստում և Հայաստանի Հանրապետության կառավարության հաստատմանն է ներկայացնում Հայաստանի Հանրապետության ստանդարտացման ամենամյա ծրագիրը, ինչպես նաև տեխնիկական կանոնակարգերի մշակման ծրագիրը: Ուստի քաղաքաշինության ոլորտում միջազգային և եվրոպական ստանդարտներին ներդաշնակ մշակվող ազգային ստանդարտների ծրագիրը պետք է ներառված լինի Հայաստանի Հանրապետության ստանդարտացման բնագավառի միջոցառումների ամենամյա (հեռանկարային` 2011-2015 թթ) ծրագրում, որը ներկայումս մշակվում է Ստանդարտների ազգային ինստիտուտի կողմից:
	 Ընդունված է,  

“Ստանդարտացման մասին” ՀՀ օրենքի 15-րդ հոդվածի 3-րդ մասի “է” ենթակետի ստանդարտացման տեխնիկական հանձնաժողովներն ստեղծվում են  ստանդարտների ազգային ինստիտուտի կողմից: Հանձնաժողովների կազմավորումից հետո չի բացառվում նրանց կողմից ստանդարտների մշակ ումը:

“Քաղաքաշինության մասին “ ՀՀ օրենքում և քաղաքաշինության բնագավառի իրավական ակտերում կիրառված է “նորմատիվատեխնիկական փաստաթղթեր՚ հասկացությունը ,հետևաբար առաջարկությունն ընդունված չէ:

Գործող քաղաքաշինական  նորմատիվատեխնիկական փաստաթղթերի համակարգի` եվրոպական նորմերին համապատասխանեցման առաջնահերթ միջացառումների  ծրագրի նախագիծը մշակված է ի կատարումն ՀՀ կառավարության 2009 թվականի դեկտեմբերի 24-ի “ՀՀ կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին “ N 1523-Ն որոշմամբ հաստատված N1 հավելվածի 92-րրդ կետի: ՙՍտանդարտացման մասին՚  Հայաստանի Հանրապետության օրենքի 15-րդ հոդվածի 2-րդ մասի “բ” կետի դրույթի համաձայն ստանդարտացման ազգային մարմինը համապատասխան շահագրգիռ մարմինների առաջարկությունների հիման վրա նախապատրաստում և Հայաստանի Հանրապետության կառավարության հաստատմանն է ներկայացնում Հայաստանի Հանրապետության ստանդարտացման ամենամյա (բայց ոչ եռամյա առաջնահերթության) ծրագիրը

	 Նախագծի 22-րդ կետում  կատարված է համապատասխան լրացում 

 

	4
	ՀՀ էներգետիկայի նախարարություն

(N 01/22.2/2999-10     2010-09-22)         
	Առարկություններ և առաջարկություններ չկան:
	
	-

	5
	ՀՀ առողջապահության նախարարություն

(N ՀՔ/6560-10      2010-09-09)             
	Առարկություններ և առաջարկություններ չկան:
	
	-

	6
	ՀՀ տրանսպորտի և կապի  նախարարություն

(N             )
	      Առարկություններ և առաջարկություններ չեն ներկայացվել:
	
	

	7
	ՀՀ արտակարգ իրավիճակների նախարարություն

(N  Ե-15/1529       2010-09-06)            
	1.Ծրագրում ներկայացված ГОСТ-երի ցանկը նախապես համաձայնեցնել շահագրգիռ մարմինների հետ:

2. Ծրագրի 25-րդ կետում նշվում է, որ <Ծրագրի իրականացումը աշխատատար և ժամանակատար գործընթաց է, ուստի դրա համար կպահանջվեն զգալի ներդրումներ>, իսկ Ծրագրի 28-րդ կետում նշվում է, որ Ծրագրի իրականացման նպատակով կպահանջվի պետական ֆինանսավորում: Առաջարկվում է նախագծի <ծրագրի իրականացման ժամանակացույցը և ֆինանսավորումը> գլխում 29-րդ կետը լրացնել Ծրագրի կատարման ժամանակացույցով և խնդիրների ու կատարման տարիների համար անհրաժեշտ ֆինանասավորման կողմնորոշիչ չափաքանակներով:
	Ծրագրի նախագծում ներկայացված են ՀՀ –ում ներկայումս գործող ԳՕՍՏ (ГОСТ)-երի ցանկը, որոնք ենթակա են փոխարինման միջազգային և եվրոպական ստանդարտներին նույնական (ներդաշնակ) ազգային ստանդարտներով: Ազգային ստանդարտների նախագծերը ՀՍՏ 1.2  ստանդարտով սահմանված կարգով կհամաձայնեցվի շահագրգիռ մարմինների և կազմակերպությունների հետ: Ծրագրի նախագծում ներկայացված ԳՕՍՏ -երի ցանկը ժամանակին եղել է համաձայնեցված շահագրգիռ մարմինների հետ, երբ համաձայնեցվում էր գործող քաղաքաշինական  նորմատիվատեխնիկական փաստաթղթերի համակարգի` 2011-2020 թվականներին ընկած ժամանակահատվածում եվրոպական նորմերին համապատասխանեցման   ծրագրի նախագիծը, որը ներկայացված է ՀՀ կառավարություն հաստատմանը: 

Ընդունված է:
	Ծրագրի կատարման ժամանակացույցը կսահմանվի ամենամյա ծրագրերով: Ծրագրի կատարման տարիների համար անհրաժեշտ ֆինանասավորման կողմնորոշիչ չափաքանակներն ավելացված է ծրագրի նախագծի վերջին խմբագրությունում:

	8
	ՀՀ գյուղատնտեսության նախարարություն

(N ԳԱ/09.1/3392-10       2010-08-31)            
	Առարկություններ և առաջարկություններ չկան:
	
	-

	9
	ՀՀ ֆինանսների նախարարություն

(N 1/4.4-Ե/6548-10       2010-09-03)      
	     Հստակեցնել Նախագծին կից ներկայացված հավելվածի 28-րդ կետում նշված` «Ծրագրի իրականացման նպատակով կպահանջվի պետական ֆինանսավորում տեխնիկական կանոնակարգերի և դրանց պահանջների կատարումն ապահովող ստանդարտների մշակման և փորձաքննության համար» դրույթը: Այսինքն. եթե նշված միջոցառումների համար ենթադրվում է ՀՀ պետական բյուջեից լրացուցիչ միջոցների հատկացում, ապա հայտնում ենք, որ ինչպես «Հայաստանի Հանրապետության 2010 թվականի պետական բյուջեի մասին»  ՀՀ օրենքով, այնպես էլ ՀՀ կառավարության հուլիսի 8-ի «Հայաստանի Հանրապետության 2011-2013 թվականների պետական միջնաժամկետ ծախսերի ծրագիրը հաստատելու մասին» N 859-Ն որոշմամբ հաստատված կողմնորոշիչ չափաքանակներով այդ նպատակի համար համապատասխան միջոցներ նախատեսված չեն և նշված խմբագրությամբ Նախագծի ընդունման դեպքում վերջիններս կարող են մնալ առանց ֆինանսական ապահովման:
Նկատի ունենալով, որ Նախագծով հաստատվող ծրագրային  միջոցառումները  հանդիսանում են  ՀՀ կառավարության 2002թ. հուլիսի 25-ի  N 1294-Ն  որոշմամբ հաստատված ՀՀ քաղաքաշինության նախարարության նպատակներից և խնդրիներից` կարծում ենք, որ դրանք նախարարության գործառույթներից են և պետք է իրականացվեն նախարարության աշխատակազմի կողմից:

Միաժամանակ հարկ ենք համարում նշել նաև, որ  Նախագծին կից Հավելվածի Աղյուսակ 3-ով նախատեսվող միջոցառումներում ներկայացված չեն դրանց ֆինանսական գնահատականների ու ըստ ծախսային ուղղությունների հաշվարկ-հիմնավորումների մասին սահմանված կարգով ներկայացվող անհրաժեշտ տեղեկատվությունը: 



	Նախարարության գործառույթներում մտնում են բագավառի քաղաքականության վարումը, ինչպես նաև տեխնիկական կանոնակարգերի մշակումը:”Ստանդարտացման  մասին” ՀՀ օրենքին համապատասխան տեխնիկական կանոնակարգերի մշակումը ենթակա է պետական բյուջեից պարտադիր ֆինանսավորման, քանի որ դրանց մշակումը նախարարության հանձնարարությամբ իրականացնում են մասնագիտացված կազմակերպությունները: Ըւտ նշված օրենքի ստանդարտների և կանոնների հավաքածուների մշակումներն  իրականացվում են ստանդարտացման տեխնիկական հանձնաժողովների կողմից: Դրանց մշակման աշխատանքները նույնպես ենթակա են պարտադիր ֆինանսավորման:

Ընդունված է:


	Ընդունված է ի գիտություն:

Ֆինանասավորման կողմնորոշիչ չափաքանակներն ավելացված է ծրագրի նախագծի վերջին խմբագրությունում:

	10
	ՀՀ աշխատանքի և սոցիալական հարցերի նախարարություն

(N ԱԳԳ/ԹԱ-1-1/3501-10    2010-09-02)
	Առարկություններ և առաջարկություններ չկան:
	
	

	11
	ՀՀկրթության և գիտության նախարարություն

(N01/12.2/8563-10     2010-09-03)           
	Առարկություններ և առաջարկություններ չկան:
	
	

	12
	ՀՀ մշակույթի նախարարություն

(N 05/14.1/2978-10     2010-09-01)           
	Առարկություններ և առաջարկություններ չկան:
	
	

	13
	ՀՀ  սպորտի և երիտասարդական հարցերի նախարարություն

(N 1/02/1321-10      2010-09-03)             
	   «Գործող քաղաքաշինական նորմատիվատեխնիկական փաստաթղթերի համակարգի` եվրոպական նորմերին համապատասխանեցման առաջնահերթ միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի նախաբանը առաջարկում ենք խմբագրել հետևյալ կերպ`«Համաձայն  «Քաղաքաշինության մասին» Հայաստանի Հանրապետության օրենքի 10.1-րդ և 16-րդ հոդվածների և Հայաստանի Հանրապետության կառավարության 2009 թվականի դեկտեմբերի 24-ի N 1523-Ն որոշման N 1 հավելվածի  92-րդ կետի` Հայաստանի Հանրապետության կառավարությունը որոշում է`»։

      «Իրավական ակտերի մասին» ՀՀ օրենքի  43-րդ  հոդվածի 4-րդ կետի համաձայն եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը:


	     Ընդունված է մասամբ:
	     ՀՀ կառավարության որոշման նախագծի նախաբանը խմբագրվել է, հանված է ՀՀ կառավարության 2009 թվականի դեկտեմբերի 24-ի N1523-Ն որոման անվանումը:   

	14


	ՀՀ արդարադատության նախարարություն

(N  4045-10        2010-11-03 )
	Առարկություններ և առաջարկություններ չկան:
	
	


                      ՀՀ քաղաքաշինության նախարար                        Վարդան Վարդանյան

